
HARTZAILEAK: DBH 2. ZIKLOA
DENBORA: 30 min.

HELBURUAK:

Urtegiak eraikitzearen ondorioak naturan eta gizartean zein diren ezagutzea.

EDUKIAK:
* Urtegien beharra.
* Urtegien ondorioak ingurumenean.

* Urtegien ondorio sozialak.

METODOLOGIA:

Museora bisitaldia egin ondoren, gelara bueltatutakoan, banaka edo taldeka lan-
fitxa osatuko dute.

GIDOIA:

Jolasa egitea.

ITOIZKO URTEGIA - ROL JOLASA

JOLASAREN PROZEDURA

|- Gela talde txikitan banatuko da eta talde bakoitzak herriko talde baten interesak
defendatuko ditu.Taldeak honako hauek izango dira:

= Promotorea

= ltoiz Koordinakundea

= Herritarrak

2 - Talde bakoitzak bere bozeramalea aukeratuko du. Eztabaida hasi aurretik talde
bakoitzeko bozeramaleak arazoaz duen iritzia azalduko du 5 minututan. Gero 20
bat minutuko eztabaida egitea proposatzen da. Irakasleak beteko du moderatzaile
papera.

3 - Eztabaidatu ondoren talde bakoitzak “akordio proposamen” bat egingo du arazoa
konpontzeko asmotan.

4 - Azkenik, bateratze lana egingo da: talde bakoitzak besteen aurrean aurkeztu
beharko du bere proposamen zuzendua. Aurkezpen horietan argi azalduko beharko
da zer aldaketa egin zaizkion hasierako dokumentuari.

aZPeitJ% PROMOTOREA

Itoizko urtegia Urrobi eta Irati ibaietako urak biltzeko eraiki den urtegia da;
Nafarroako Artze eta Longida ibarretan dago, Agoiztik hurbil. Izena bere gain
hartu zuen Itoiz herritik datorkio. Luzeran 125 metro eta zabaleran 600 metro
ditu; Nafarroan dagoen urtegirik handiena da.

Ura urtegitik Foru Erkidegoko nekazaritza lur lehorretara eramateko Nafarroako
ubidea egiteko eta urtegiaren helburuak betetzeko Nafarroako ubidea ere eraiki
behar izan da. 177km dituen azpiegitura horrek ura Nafarroako hegoaldera
eraman ahalko du.

Urtegiaren eta ubidearen gaineko eskumenak Ebroko Ur-Konfederazioak
ditu. Espainiako Eraikuntza Publiko eta Hirigintza Ministerioarenpean dago
konfederazioa, nahiz eta legea aldetik nortasun bereiziko erakundea izan.
Itoizko urtegiaren helburuak hauek dira:

=|rati ibaiaren emaria kontrolatzea.

= Industrialdeak,eremu urbanizatuak eta nekazaritza lurrak urez hornitzea

Itoizko urtegia Euskal Herrian liskar gehien sortu duen azpiegituretako bat da. Aurkako
ekintza ugari eragin ditu eta lege prozedura korapilatsuetan sartu da.

Urtegiaren aurreproiektua |985eko maiatzean aurkeztu zuen Nafarroako Gobernuak.
Proiektuak 590 metroko kuota gorena aurreikusten bazuen ere, Espainiako Auzitegi
Gorenak 510 metrora mugatu zuen. Urtegiaren proiektu teknikoa 1990ean aurkeztu
zuen Nafarroako Gobernuak, ingurumenean izango zuen eraginari buruzko ikerketarik
egin gabe. Itoiz Koordinadorak urtegiaren aurkako errekurtsoa jarri zuen Auzitegi
Nazionalean 1991n,eta 1992an, Europako epaitegira jo zuen;azken horrek atzera bota
zuen. 1995ean Auzitegi Nazionalak urtegia legez kanpokoa zela esan zuen. Urtegiaren
eragileek fidantza eskatu zuten. Itoiz Koordinadorak, berriz, Estrasburgoko auzitegira
jo zuen.

1996an egin zuen ekintzarik deigarriena Koordinadorak: porlana garraiatzeko kableak
moztu zituzten presaren inguruan, eta eragindako kalteen ondorioz bederatzi
hilabetez egon ziren lanak geldirik. Nafarroako Probintzia Auzitegiak lau urte eta
hamar hilabeteko kartzela zigorra ezarri zien ekintza hura egin zuten zazpi kideei, eta
1999an sententzia berretsi egin zuen Auzitegi Gorenak.

kItoizko koordinadorak borroka luzea egin zuen epaitegietan, baina urtegia egin zen. D

HERRITARRAK

Inguruko biztanleek lurrikara ugari jasan dituzte. Horrez gain, soinu eta zarata handiak
iristen dira urtegi ingurutik, eta urtegiaren ezkerraldeko horma erortzen ari da.2003an,
Nagore, Itoiz eta Artozki herriak hustu zituzten urtegia betetzeko. Istilu handiak izan
ziren eta hainbat bizilagun eta familia indarrez atera zituzten.

